
ТАҚРИЗ
ба авторефераты диссертатсияи докторанты фалсафа (PhD) Сайдализода 
Орзу Илҳом дар мавзуи «Субъекты махсуси ҷиноят» барон дарёфти 
дараҷаи илмии доктори фалсафа (PhD), доктор аз рӯйи ихтисоси 
бООЗОЗОО-Фаъолияти ҳифзи ҳуқуқ (60030301-Ҳуқуқи ҷиноятӣ ва 
криминология; ҳуқуқи иҷрои ҷазои ҷиноятӣ) пешниҳод шудааст, 
(Душанбе, 2025. - 44 саҳ.).

Субъекти ҷиноят яке аз масъалаҳои муҳими ҳуқуқи ҷиноятӣ ба 

ҳисоб рафта, дар ҳама давру замон таваҷҷуҳи олимону муҳаққиқони 

соҳаро ба худ ҷалб намудааст. Дар замони муосир, бинобар сабаби ба 

вуҷуд омадани намудҳои нави ҷиноят ва афзоиши сатҳи ҷинояткорӣ дар 

баъзе категорияҳои субъектон, омӯзиши ин масъала боз ҳам мубрам 

гардидааст. Бояд тазаккур дод, ки на ҳамаи субъектони ҷиноят дорои 

аломатҳои умумӣ мебошанд.

Инчунин, субъектони баъзе ҷиноятҳо дорои аломатҳои иловагие 

мебошанд, ки онҳоро аз субъектони умумӣ фарқ мекунонанд. Чунин 

субъектонро дар ҳуқуқи ҷиноятй субъекти махсус меноманд. Атрофи 

субъекти умумии ҷиноят дар адабиётҳо андешаҳои зиёду мухталиф ба 

назар мерасад, вале бисёр ҷанбаҳои субъекти махсус ҳанӯз норавшан 

буда, ба тадқиқи ҷудогона ниёз дорад.

Дар шароити муосири рушди давлат ва ҳалли масъалаҳои 

пешгирии ҷинояткорӣ, масъалаҳои ҳуқуқи ҷиноятӣ пешрафтҳои нави 

назариявӣ ва татбиқи амалиро талаб мекунад.

Бояд гуфт, ки ҷой надоштани таҳқиқоти ҳамаҷонибаи 

фундаменталӣ оид ба масъалаҳои актуалии назария ва амалияи субъекти 

махсуси ҷиноят мубрамияти ин масъаларо меафзояд. Дар байни 

масъалаҳои муҳиме, ки таваҷҷуҳи хосаро тақозо мекӯнанд, проблемаҳои 

субъекти ҷиноят, аз ҷумла субъекти махсус мавқеи марказиро ишғол 

менамояд.

Тазаккур додан ба маврид аст, ки субъекта махсуси ҷиноят барон 
дурусттар бандубаст намудани кирдорҳои барон ҷамъият хавфнок 

нақши калон мебозад. Равшан кардани мафҳуми субъекта махсуси 

ҷиноят дар фаъолияти мақомоти ҳифзи ҳуқуқ дар мубориза бар зидди 

ҷинояткорӣ аҳаммияти муҳими назариявию амалй дорад. Ҳангоми 

бандубасти ҷиноятҳои зидди ҳокимияти давлатӣ, ҷиноятҳое, ки амнияти 

ҷамъиятӣ ва тартиботи ҷамъиятиро халалдор мекунанд, ҷиноятхои 

зидди хизмати ҳарбӣ ва монанди инҳо дорои аломатҳои иловагӣ буда, 

субъекта махсусро ташкил медиҳанд. Умуман, дар илми ҳуқуқи 

ҷиноятии кишвар масъалаҳои мафҳум, намудҳо, бандубасти ҷиноятҳои 

дорои субъекта махсус, шарикӣ дар ҷиноятҳои дорои субъекта махсус 

ҳануз норавшан буда, тадқиқоти иловагиро тақозо мекунанд. Аз нн 

нуқтаи назар, метавон гуфт, ки тадқиқоти диссертатсионии анҷомдодаи 

муҳаққиқ Сайдализода О.И. оид ба масъалаи зикршуда, аҳаммияти 

калони назариявию амалй дорад.

Аз тахдили амиқ ва баррасии ҳамаҷонибаи масъалаҳои дар 

автореферат зикргардида ба хулосае омадан мумкин аст, ки сохтори 
таҳқиқот пай дар пай ва бо риояи мантиқи илмӣ таҳия гардидааст. 

Автореферата диссертатсия ҳамаи талаботҳои ҷойдоштаро дар худ 

ғунҷонида, натиҷаҳои пурра ва босамари таҳқиқотро ифода намудааст. 

Бешубҳа, метавон гуфт, ки натиҷаҳои таҳқиқоти анҷомдодашуда барои 

илми ҳуқуқи ҷиноятӣ ва амалияи ҳуқуқшиносӣ аҳаммияти калони 

назариявию амалиро соҳибанд.

Муаллиф ба пахдуҳои мухталиф ва муҳими субъекти махсуси 

ҷиноят эътибор дода, зимни таҳқиқу баррасии онҳо хулосаҳои аз ҷиҳати 

илмӣ асоснокро манзур кардааст. Нуқтаҳои илмй ва навгонии илмии дар 

автореферат пешниҳодшуда дар ҳалли масъалаҳой илмй ва амалй. 

инчунин, таҳияи пешниҳоду тавсияҳо бобати такмил додани 

қонунгузории соҳаи ҳуқуқи ҷиноятй мусоидат мекунанд.

Аз хулоса ва тавсияҳои илмию амалии дар автореферати 

диссертатсия зикршуда бармеояд, ки муаллиф зимни таҳқиқи ҳар як 

зербоб хулосаҳои муҳими назарию амалиро манзур кардааст. Аз ҷумла, 

мафҳум ва аломатҳои субъекти махсуси ҷиноятро муайян карда, 

таснифоти васеъи субъектони махсуси ҷиноятро вобаста ба гурӯҳи 

ҷиноятҳо анҷом додааст.

Рисоланавис дар автореферат қайд намудааст, ки «Умуман, дар 

ягон меъёри КҶ ҶТ объект, субъект, тарафи объективй, тарафи 

субъективӣ ва ҳамзамон аломатҳои субъекти махсуси ҷиноят пешбинй 

нагардидааст» (саҳ. 24). Масъалаи мазкурро муаллиф бисер олимона 

мавриди муҳокима қарор додааст. Зеро дар КҶ ҶТ барои номукаллафй 

моддаи дахлдор ҷудо гардидааст, вале барои аломатҳои асосии таркиби 

ҷиноят чунин меъёр вуҷуд надорад. Бо ин назардошт, масъалагузории 

муаллифи рисола оид ба масъалаи мазкур саривақтӣ мебошад.

Тахдили автореферати диссертатсияи Сайдализода О.И. дарак 

медиҳад, ки рисолаи илмй дар заминай қонунгузории соҳавии ҳуқуқи 

ҷиноятӣ ва дигар санадҳои меъёрии ҳуқуқии миллӣ анҷом дода шуда, 

дар натиҷа, роҳҳои такмили қонунгузории ҷиноятӣ пешбинӣ гардидаст. 

Ҳамзамон, зимни таҳқиқот муаллиф аз усулҳои гуногуни умумиилмӣ ва 

махсуси илмӣ самаранок истифода бурдааст, ки хоси ба роҳ мондани 

чунин таҳқиқоти илмӣ мебошад.

Муҳаққиқ мавзуи таҳқиқоти худро дар конференсияҳои 

ҷумҳуриявию байналмилалӣ ва семинарҳои илмӣ-назариявӣ мавриди 

муҳокима қарор до да, дойр ба мавзуи диссертатсия ва моҳияти он 14 

мақолаҳои илмй, аз ҷумла 8 адади онҳо дар маҷаллаҳои тақризшавандаи 
тавсиянамудаи Комиссияи олии аттестатсионии назди Президенти 

Ҷумҳурии Тоҷикистон ва 6 мақола дар нашрияҳои дигар ба табъ 

расонидааст.

Гаҳқиқоти диссертатсионии муаллиф ба ҷуз аз дастовардҳои 
назарраси илмию амалӣ инчунин дорои баъзе масъалаҳои баҳсноку 
посухталаб мебошад, ки онҳоро чунин қайд кардан мумкин аст:

I. Муаллиф дар тавсифи зербоби якуми боби дуюм-«Таърихи 
пайдоиш ва инкишофи субъекти махсуси ҷиноят» зикр менамояд, ки 

«инкишофи субъекта махсуси ҷиноят панҷ марҳилаи таърихиро аз cap 
гузаронидааст» (саҳ. 24). Вале ин кадом марҳилаҳо ҳаст ва доираи он аз 
кадом солҳо ва давраҳо иборат аст, муаллиф нишон надодааст. Аз ин рӯ, 
масъалан мазкур бояд дар рафти ҳимояи рисола равшан карда шавад.

Эродҳое, ки дар боло зикр шуданд аз лиҳози илмӣ мубоҳисавӣ ва 
норавшан буда, ба муҳтавои илмии диссертатсия ва автореферат таъсири 
манфӣ намерасонанд.

Дар маҷмуъ, аз тахдилу баррасии автореферата мазкур ба хулосае 
омадан мумкин аст, ки Сайдализода Орзу Илҳом дар мавзуи «Субъекти 
махсуси ҷиноят» қобилияти баланди эҷодкорӣ нишон додааст. 
Автореферат]! диссертатсия ва дастгоҳи илмии тахкиқот ба талаботи ба 

бандхои 31, 33, 34, 35-и Тартиби додани дараҷаҳои илмй, ки бо карори 
Ҳукумати Ҷумҳурии Тоҷикистон аз 30 июни соли 2021, таҳти № 267 (бо 
тағйиру иловахо аз 26 июли соли 2023, №295) тасдиқ шудааст, ҷавобгӯ 
буда, муаллифи он сазовори дарёфти дараҷаи илмии доктори фалсафа 
(PhD), доктор аз рӯйи ихтисоси бЭОЗОЗОО-Фаъолияти хифзи ҳуқуқ 
(60030301-Ҳуқуқи ҷиноятӣ ва криминология; ҳуқуқи иҷрои ҷазои ҷиноятӣ) 
мебошад.

